
Сіздерді 9 мамыр – Ұлы Жеңіс 
күнімен шын жүректен құт-
тықтаймыз!

Бұл бәріміз үшін тарихи мәні 
ерекше күн. Жыл сайын біз Ұлы 
Отан соғысына қатысқан аталары-
мыз бен әкелерімізді еске аламыз.  

Ұлы Отан соғысы жылдарын-
да әскер қатарына миллионнан 
астам қазақстандық қосылды. 
Олардың әрқайсысы Ұлы Жеңіске 
жетуге үлес қосты. Сұрапыл соғыс 
жылдарында Қазақстаннан барған 
генерал И.В.Панфилов басқарған 
316-шы атқыштар дивизиясы және 
полковник А.Ф.Наумов басқарған 
312-ші атқыштар дивизиясы мен 
Б.Момышұлы басқарған 1073-ші 
атқыштар полкі басқыншыларға 
қарсы ерлікпен шайқасты.  

Біз бұл соғыста жауға қар-
сы атой салған халқымыздың 
ұлдары мен қыздарын мақтан 
тұтамыз, олардың ішінде М.Ғаб-
дуллин, автоматшы Т.Тоқтаров, 
пулеметші М.Мәметова, мер-
ген Ә.Молдағұлова, ұшқыштар          
Т.Бигелдинов, Л.Беда, И.Павлов, 
С.Луганский, Қ.Қайсенов, Г.Ах-
медьяров, Б.Жангелдин, Ә.Шари-
пов және т.б. бар. Ұлы Жеңістің 
жақындауына тыл еңбеккерлері де 
зор үлес қосты, олар күндіз-түні 
егіс даласында, фермалар мен за-
уыттарда, фабрикаларда жұмыс 
істеді. Аға буынның осынау ерлік 
ісі біздің жадымызда. 

Сіздерді Ұлы Жеңіс күнімен 
құттықтаймыз! Құрметті ардагер-
лер мен тыл еңбеккерлері. Біз сіз-
дерге зор денсаулық пен бақ-бере-
ке тілейміз. Мереке құтты болсын!  

Ермағанбет БӨЛЕКПАЕВ,
       Қарағанды 

облысының әкімі. 
Нұркен ҚОБЖАНОВ,
Қарағанды облыстық 

мәслихатының төрағасы

Құрметті 
соғыс ардагерлері 

мен тыл еңбеккерлері!
Құрметті 

қарағандылықтар!

1924 жылы 21 қаңтарда Воронеж облы-
сы, Михайлов ауданы, Голос ауылында дү-
ниеге келген. 

Соғыс басталысымен ол медбикелік кур-
сқа оқуға кетті.

1942 жылы әскери комиссариатқа берген 
үшінші өтінішінен кейін майданға аттанды. 
ІІ Украина майданында аурухананың медби-
кесі болды.

1946 жылы демобилизацияланды.
ІІ дәрежелі «Ұлы Отан соғысы» ордені, 

«Германияны жеңгені үшін», «Украинаны 
фашистік басқыншылардан азат еткеніне 
60 жыл», «Санитарлық қызметтің үздігі» 
медальдары, өзге де мерейтойлық награда-
лары бар. 

Анна Никаноровна  КОТОВА 

1924 жылдың 13 қарашасында бұрынғы 
Целиноград облысы, Алексеевка ауданы, 
Рамадан ауылында дүниеге келді.

Ұлы Отан соғысына 1942 жылдан қа-
тысқан. Воронеж, Степной, ІІ Украина 
фронтында ұрыс қимылдарына қатысты. 
Майданда үкіметтік жоғары жүйелікті бай-
ланыс бөлімшесінің командирі болды. 1947 
жылы қазан айында мүгедектігі бойынша 
әскери қызметтен босатылды. 

Бейбіт уақыттағы еңбек жолы 1948 
жылы Ақмола қаласында байланыс жүй-
есінде басталды. 1969 жылдан 1975 жылға 
дейін Қарағанды қаласында облыстық атқа-
ру комитетінде бас референт, Совет ауданы-
ның жинақ кассалар орталығының басшы-
сы, кейінірек облыстың жинақ кассалары 
басқармасының тексеру бөлімінің бастығы 
қызметін атқарды. І дәрежелі «Ұлы Отан 
соғысы» орденімен, Жеңіс күніне арналған 
мерекелік медальдармен марапатталды.

Өтелбай ОРЫМБАЕВ 

Соғыстың
соңғы сарбаздары

Ұлы Жеңіске 

жыл7878

1923 жылы 7 қыркүйекте дүниеге кел-
ген. Краснодар өлкесінің Мимизбек стани-
циясының тумасы. 

1942 жылы әскер қатарына шақырылды.
Закавказье, Украина, Беларусь, Балтық 

майдандарында Әуе қорғанысы әскерлерінің 
авиациялық полкінің құрамында зеңбірекші 
ретінде соғысқан. ІІ дәрежелі «Ұлы Отан 
соғысы» орденімен марапатталған, көптеген 
мерейтойлық медальдарға ие.

Соғыстан кейін Теміртау қаласына келді.
Ұзақ уақыт Карметкомбинатта жұмыс 

істеді.

Вера Тимофеевна ШАПОВАЛОВА 

Іс-шара басында о дүниелік болған арда-
герлер бір минут үнсіздікпен еске алынып, 
бабалар рухына тағзым етілді. 

– Құрметті ардагерлерімізді Жеңіс 
күнімен шын жүректен құттықтаймын!  
Халқымызда «Ер – елінің қорғаны» деген 
дана сөз бар. Бұл Жеңіс майдангерлердің 
ерен ерлігі мен қайсарлығының, тыл еңбек-
керлерінің үлкен еңбегінің арқасында келді. 
Елдің азаттығы мен ұрпақтың жарқын бо-
лашағы үшін жанын пида еткен жауынгер-
лерді мәңгі есте сақтау – біздің қасиетті бо-
рышымыз, – деді Ермағанбет Қабдулаұлы.

Облыс әкімі атынан ардагерлерге гүл 
шоқтары тарту етілді.

Бүгінде облыста 13 соғыс ардагері мен 
4027 тыл ардагері бар. Салтанатты шараға 
30-ға жуық соғыс және тылда еңбек еткен 
ардагер қатысты. Олардың арасында 106 
жастағы Тұмар Ысқақова да бар. Өмірлік 
серігі соғыста ерлікпен қаза тапқан. Ең-
бекке ерте араласқан. Далада жұмыс істеп, 
мал да баққан. Ұлы Отан соғысы кезінде 
ауылдастарымен бірге майданға қажетті 
керек-жарақ жинап, сарбаздарға шұлықтар 

● МЕРЕКЕ ҚАРСАҢЫНДА

Ардагерлер ардақталды
Соғыс басталғанда 178 мың қазақстандық әскер қатарында болса, майданға 1 миллион 200 мың қазақстандық 

шақырылған. Еліміздің 500-ден астам жауынгері Кеңес Одағының Батыры атағына ие болды. Мыңдаған қазақ пар-
тизандық қозғалысқа белсене қатысып, тылда еңбек етті. Президент Қасым-Жомарт Тоқаев: «Қазақстандықтардың 
Жеңіске қосқан үлесі мол» деген еді. Бүгінде елге аман-есен оралған ардагерлердің қатары сиреген. Қарағандыдағы 
«Ариста» салтанат сарайында облыс әкімі Ермағанбет Бөлекпаев бастаған ел азаматтары Жеңістің 78 жылдығына 
орай Ұлы Отан соғысы ардагерлері мен тылда табанды тер төккен еңбек ардагерлерінің құрметіне мерекелік іс-шара 
ұйымдастырып, дастархан жайды. 

Жәлел ШАЛҚАР,
«Ortalyq Qazaqstan»

мен жылы киімдер тоқыпты. Бүгінде екі ұл-
дан төрт немере, сегіз шөбере сүйіп отыр. 
Жиынға қатысқан әрбір ардагер осындай 
өмір жолынан өткен қайсар жандар. Олар-
дың өмірі үлгі-өнегеге толы.  

Іс-шарада Қали Байжанов атындағы 
концерттік бірлестіктің әншілері әуелете ән 
шырқады, би ұжымдары мың бұрала би би-
леді. «Әлия» әніне шағын сахналық көрініс те 
көрсетті. Қарағанды академиялық музыкалық 
комедия театрының әртістері «На привале» 
театрландырылған музыкалық қойылымын 
ұсынды. Т.Бигелдинов атындағы республи-
калық  әскери мектебінің тәрбиеленушілері 
ардагерлерге тік тұрып, қызмет етті.

Облыстық мәслихаттың төрағасы 
Нұркен Қобжанов, облыстың ардагерлер 
кеңесінің төрағасы Оралды Төреғожин 
сөз сөйлеп, ардагерлерді Жеңістің 78 жыл-
дығымен құттықтап, олардың ерлік істері-
не тоқталды. Бүгінгі бейбіт әрі берекелі 
өміріміз сол жанкешті батырлардың көзсіз 
ерлігінің арқасы екенін тілге тиек етті.

Оралды Тұрсынұлы Ұлы Отан соғысы-
ның ардагерлері Григорий Степенко мен 
Анна Котоваға  «Қарағанды облысының 
Құрметті ардагері» төсбелгісін табыстады.

– Мен барлығыңды жақсы көремін. Құ-
шағыма сыйсаңдар, бәріңді құшақтап, беттерің-

нен сүйер едім. Осы бейбіт күнді көру бізге 
бұйырды.  Қазақстандықтар соғыста асқан ер-
лік көрсетті. Жеңісті жақындатуға сүбелі үлес 
қосты. Қанға сіңген патриотизм мен асқақ рух 
соғыста да медет болды. Еліміз аман, жұрты-
мыз тыныш болғай! Көрсетіп жатқан құрмет-
теріңе мың алғыс, – деді Григорий Петрович. 

Еңбек ардагері Әзімбек Кәрімов ақсақал 
соғыс кезіндегі басынан кешкен оқиғала-
рымен бөлісіп, сөзін салиқалы батамен 
тұздықтады. Еңбек ардагері, Қарағанды 
облысының Құрметті азаматы Сағадат Дүй-
себеков көпшілікті Жеңіс күні мерекесімен 
құттықтап, ардагерлерге зор денсаулық 
тіледі. Басқа да ардагерлер өз естелігімен 
бөлісті, әнді қосыла шырқап, би де биледі.

Н.Әбдіров атындағы орта мектептің 
«Жас сарбаз» сыныбы оқушылары қазақ 
және орыс тілінде ант берді. «Әсел» во-
калды ансамблі «Бақытты болашақ» әнін 
шырқады. Ән айтылып жатқанда оқушылар 
ардагерлерге гүл сыйлады.  Әннің финалын-
да балалар хормен «Жеңіс үшін рақмет!» 
дегенде өне-бойымыз шымырлап қоя берді.

Салтанатты жиын «Мерей» ансамблінің 
орындауындағы «День победы» әнімен 
мәресіне жетті.

Суретті түсірген 
Жангелді ӘБДІҒАЛЫМ

Металлургтер қаласы:
жүктеме де, 
жұмыс та көп

Владимир Ворохобин – Саран қала-
сының Құрметті азаматы, суретші, гра-
фик, фотограф. Бірнеше буын шәкірт 
тәрбиелеген ұлағатты ұстаз. Оның 
шығармашылық мұрасынан кеншілер 
өлкесінің индустриалды қалыптасуы 
мен сұрапыл соғыстың ащы шындығын, 
шынайы бейнесін көруге болады. Тағы 
бір айта кетерлігі, табиғи сұлулық та оған 

● КЕЗДЕСУ

Майдангер суретші мұрасы
Ұлы Отан соғысының ардагері, белгілі қылқалам шебері Владимир Во-

рохобиннің туғанына 100 жыл толуына орай облыстық бейнелеу өнері мұра-
жайында кездесу өтті. Суретшінің қызы  Людмила Епанешникова мұражайға 
әкесінің 14 туындысын тарту етті. 

Жәлел ШАЛҚАР,
«Ortalyq Qazaqstan»

жат емес, лирикалық пейзаждары да ел 
арасында өте танымал. 

Владимир Ворохобиннің: «Көзімнің 
тірісінде, мен бұл қасиетті жерді бейне-
леуді, сұлулықтың кез келген көрінісіне 
таңдануды ешқашан тоқтатпаймын», – 
деген аталы сөзі оның саналы ғұмырын 
сурет өнеріне арнағанын аңғартады.

– Әкем Украинада туып, балалар үй-
інде өскен. Жетінші сыныпты бітірген 
соң, Киев көркемсурет мектебіне оқуға 
түседі. Алайда, осы кезеңде соғыс баста-
лып, ол соңғы курста оқып жүрген жері-

нен майданға аттаныпты. Әскери учи-
лищені бітіріп, лейтенант атағын алады. 
Ол Украина майданында соғысып, ерлі-
гімен маңайына үлгі болған. 1944 жылы 
әкем екі аяғынан жарақат алып, майдан 
даласында бір тәуліктен астам жатыпты. 
Жергілікті тұрғындар тауып, алып кет-
кен. Кейін оккупацияланған қаладағы үй-
лердің бірінің жертөлесінде хирург оның 
аяғын кесіп тастайды. Осындай өмірдің 
қатал сыны да әкемнің сағын сындыра ал-
маған. Үгіт-насихат бригадасында жұмыс 
істеп, плакаттар, парақшалар салады. Сол 
жерде анаммен танысыпты. Анам әкеме 
ота жасаған хирургтың қызы еді және 
әкеме күтім жасап, бетін бері қаратқан. 
1947 жылы олар Саран қаласына қол 
ұстасып, бірге келген, – дейді суретшінің 
қызы Людмила Епанешникова. 

Саран қаласында Владимир Ворохо-
бин біршама уақыт орта мектепте сурет 
пәні мұғалімі болып жұмыс істеді. Кейін 
Қарағанды көркемөнер қорына жұмысқа 
орналасып, онда суретші-дизайнер болып 
жемісті еңбек етті. 

Енді, мұражай қорында Владимир Во-
рохобиннің 22 картинасы бар. Оның ішін-
де, бес кескіндеме болса, Ұлы Отан соғы-
сы тақырыбына арналған және «Соғыс 
жолдарында» деген жалпы атаумен бірқа-
тар жұмыстары келушілерді бейжай қал-
дырмасы анық. Бұдан бөлек, суретшінің 
автопортреті де бар екенін айта кеткен 
жөн. 

Еске алу

Қарағанды облысы, Нұра ауданы, 
Изенді ауылының тұрғыны, отбасы-
ның тірегі, балалардың  қамқоршысы, 
немерелерінің ардақты атасы, ағай-
ын-туғанның жанашыры Есет  Ергенұлы
 ҚЫДЫРҒАНБЕКОВТЫ  4 мамырда 
келген 60 жас мерейтойымен шын жүрек-
тен құттықтаймыз!

Бар саналы ғұмырын бала тəрбиесіне 
арнап, Нұра жалпы білім беретін мек-
тебінде 41 жылдан артық ұстаздық етуде, 
оның 25 жылдан артық уақытында бас-
шылық қызмет атқарып, тынымсыз еңбегінің нəтижесінде үлкен құр-
метке бөленді.

Сіз  үлкенге ізет көрсетіп, кішілерге қамқорлығын аямайтын, асыл 
жар, асқар тау əке, мейірімді атасыз. Сізді əрдайым мақтан етеміз.

Мерейіңіз үстем, абыройыңыз асқақтай берсін! Мықты денсаулық, 
ұзақ ғұмыр, қажымас қайрат тілейміз. Ортамызда шаттыққа кенеліп, 
бақытқа бөленіп, жүре беріңіз.

 Жас ұрпаққа тəлім мен берген  білім,
Қылықты қыз, өсірген көргенді ұлын.
Жан Əкеміз, бүгінгі құтты болсын,
Мерейтойың, 60-қа келген күнің! 
Арқасүйер ақылшы, панамыз да,
Үлгі-өнеге өзіңнен аламыз да.
Бұл өмірдің қызығын ұзақ көріп,
100-ге дейін жүріңіз арамызда!

Ізгі ниетпен:  жұбайы – Сандуғаш, балалары, 
немерелері,  жиендері.                                                №251

Бұл жалған фəниден бақиға тағы бір азамат аттанды. 6 сəуір 2023 
жылы Құлбан немересі Жаклан КƏРІМҚҰЛҰЛЫ дүние салды.

Жаклан 1949 жылы 20 ақпанда Қайнарбұлақ əкімшілігіне қарасты 
Милыбұлақ ауылында дүниеге келіп, 1966 жылы Қарқаралы қаласының 
мектеп-интернатында орта мектеп бітіріп, Алматы ауыл шаруашылығы 
институтының агроном мамандығын 1971 жылы тəмамдады.

Одан кейін Қарқаралы ауданының кеңшарларында агроном, Талды 
ауданының ауылшаруашылық басқармасында бас агроном, Бірінші Май 
кеңшарында жұмысшылар комитетінің төрағасы, «Қарқаралы» кеңша-
рында бас агроном болып еңбек атқарды.

Жаклан сүйген жары Айкен екеуі үш қыз, бір ұл өсіріп, немере- 
жиендерін мəпеледі. Аяулы досымыз Жаклан жатқан жерің жайлы, то-
пырағың торқа болсын.

Жакланның өз сөзімен айтсақ: сондағы бірге оқыған сыныптастар, 
қазіргі сыйласқан, қимас достар. Өтпелі өмір-ай, өкінесің басында біра-
зының «көктасы» бар. Бақұл бол, сыныптасымыз.

Еске алушылар: 10-сынып тəрбиешісі Ғалияш Медеубаева жəне 
Қарқаралы қаласының мектеп-интернатының 1966 жылғы түлектері.

№236

ХАБАРЛАНДЫРУ
(жария талқылау)

«Қазақмыс корпорациясы» ЖШС 2023 жылғы 17 мамырдан бастап «Қор-
шаған ортаны қорғау» бөлімімен «Нұрқазған БФ қажеттіліктері үшін Батыс 
Нұрқазған карьерінің аршыма тау жыныстары үйіндісінен тасты жер тиеу»
жобасы бойынша қоғамдық талқылау форматында қоғамдық тыңдаулар өткізетін-
дігін хабарлайды.   

Ықпал ету аумағы: Қарағанды облысы, Бұқар жырау ауданы, Ақтау а.
Жоспарланған қызметтің бастамашысы: «Қазақмыс корпорациясы» ЖШС
Өкілі: А.А. Усманова, байланыстар: тел. 8(7212) 95-71-35
Əзірлеуші: «Қазақмыс корпорациясы» ЖШС Бас жобалау институты. 
Өкілі: Н.Ж. Темирбаев, байланыстар: 8(777) 275 7969, эл.мекенжайы:   Nurkeldi.
Temirbaev@kazakhmys.kz. 
Жоба материалдары ecoportal.kz сайтында орналастырылған жəне ескертулер мен 
ұсыныстар беру үшін оларды орналастырған күннен бастап 5 жұмыс күні ішінде 
https://idp.ecoportal.kz. сілтемесі бойынша қолжетімді болады.
Жоспарланған қызмет, қоғамдық тыңдаулардың өткізілуі туралы қосымша ақпа-
ратты, сонымен қатар жоспарланған қызметке қатысты құжаттардың көшірме-
лерін Nurkeldi.Temirbaev@kazakhmys.kz эл. мекенжайы жəне тел. 8(777) 275 7969.

ОБЪЯВЛЕНИЕ 
(публичные обсуждения)

ТОО «Корпорация Казахмыс» сообщает, что с 17 мая 2023 года проводит об-
щественные слушания в формате публичных обсуждений по проекту «Отгрузка 
скального грунта с отвала вскрышных пород карьера «Западный Нурказ-
ган» для нужд Нурказганской ОФ» с разделом «Охрана окружающей среды». 

Территория воздействия: Карагандинская область, Бухар-Жырауский район, 
поселок Актау. 
Инициатор намечаемой деятельности: ТОО «Корпорация Казахмыс». Представи-
тель: Усманова А. А., контакты: тел. 8(7212) 95-71-35.
Разработчик: Головной проектный институт ТОО «Корпорация Казахмыс». Пред-
ставитель: Темирбаев Н.Ж., контакты 8(777) 275 7969, 
эл. адрес: Nurkeldi.Temirbaev@kazakhmys.kz.
Материалы проекта размещены на сайте: ecoportal.kz и будут доступны с даты их 
размещения для предоставления замечаний и предложений в течение 5 рабочих 
дней по ссылке https://idp.ecoportal.kz.
Дополнительную информацию о намечаемой деятельности, проведении об-
щественных слушаний, а также запросить копии документов, относящихся к 
намечаемой деятельности можно запросить по эл. адресу Nurkeldi.Temirbaev@
kazakhmys.kz и номеру тел. 8(777) 275 7969.                                                             

Д                                    

Хабарландыру
«Тектурмас Ресорсис» ЖШС Қарағанды облысындағы Тектұрмас учаскесінде 

хром кендері мен ілеспе компоненттерді барлау жоспарына рұқсат беру құжат-
тамасына жобалық материалдар бойынша ашық жиналыс нысанында қоғамдық 
тыңдаулар өткізеді. Тыңдау 14.06.2023 жылы сағат 15:00-де Қарағанды облысы, 
Шет ауданы, Красная Поляна а.о., Красная Поляна ауылы, Байқоңыр көшесі, 
24 ғимарат, Əкім ғимараты мекенжайы бойынша өтеді.

Жобаның тапсырыс берушісі – «Тектурмас Ресорсис» ЖШС, 
БСН 180940026378, тел. 8 702 531 1133. Мекенжайы: ҚР, Аста-
на қ., Есіл ауданы, Дінмұхамед Қонаев көшесі, 12/1 ғимарат. 
e-mail: dvk_75@mail.ru.

Жобаны əзірлеуші – «Minerals Operating» ЖШС, БСН 181140023496, Астана 
қ., Мəңгілік ел к., 55/21, 164 кеңсе, тел. 8 777 491 40 02, 8(7172) 24 72 80

Əсер ету аумағы – Қарағанды облысы, Шет ауданы, Красная Поляна ауылы. 
Жоба материалдарымен бірыңғай экологиялық порталдың (БЭК) сайтында жəне 
«Қарағанды облысының Табиғи ресурстар жəне табиғатты пайдалануды реттеу 
басқармасы» ММ сайтында «Қоғамдық тыңдаулар» бөлімінде танысуға болады. 
Ескертулер мен ұсыныстар қоғамдық тыңдаулар өткізілетін күнге дейін үш жұмыс 
күнінен кешіктірілмей Қарағанды облысының ТРжҚОПБ электронды поштасына 
қабылданады expertiza.upr_krg@mail.ru.

Төтенше жағдай жəне (немесе) шектеу іс-шаралары, оның ішінде карантин, 
əлеуметтік, табиғи жəне техногендік сипаттағы төтенше жағдайлар енгізілген 
жағдайда, қоғамдық тыңдаулар онлайн-режимде өткізіледі. 

Онлайн қосылымға сілтеме: https://us06web.zoom.us/j/86269514762?pwd=YmI
5Zmh4ZDNXbHlDRk5iNmZ5SXBoZz09

Конференция идентификаторы: 862 6951 4762
Кіру коды: 763596

Объявление
ТОО «Тектурмас Ресорсис» проводит общественные слушания в форме откры-

тых собрании по проектным материалам к разрешительной документации к плану 
разведки хромовых руд и попутных компонентов на участке Тектурмас в Караган-
динской области. Слушания состоятся 14.06.2023 года в 15:00 по адресу Караган-
динская область, Шетский район, Краснополянский с.о., с. Красная Поляна, улица 
Байконыр, 24 здание Акимата. 

Заказчик проекта – ТОО «Тектурмас Ресорсис», БИН 180940026378, тел. 
8 702 531 1133. Адрес: РК, г. Астана, район Есиль, улица Дінмұхамед Қона-
ев, здание 12/1. Е-mail: dvk_75@mail.ru. Разработчик проекта – ТОО «Minerals 
Operating»», БИН 181140023496, г. Астана, ул. Мангилик ел, 55/21, офис 164,     
т. 8 777 491 40 02, 8(7172) 24 72 80.

Территория воздействия – Карагандинская область, Шетский район, с. Крас-
ная Поляна. С материалами проекта можно ознакомиться на сайте единого эколо-
гического портала (ЕЭП) и сайте ГУ «Управление природных ресурсов и регули-
рования природопользования Карагандинской области» в разделе «Общественные 
слушания». Замечания и предложения принимаются не позднее трех рабочих дней 
до даты проведения общественных слушаний по электронному адресу – УПРиРП 
Карагандинской области expertiza.upr_krg@mail.ru. 

В случае введения чрезвычайного положения и (или) ограничительных меро-
приятий, в том числе карантина, чрезвычайных ситуаций социального, природного 
и техногенного характера, общественные слушания проводятся в онлайн-режиме. 

Ссылка на онлайн подключение: https://us06web.zoom.us/j/86269514762?pwd=
YmI5Zmh4ZDNXbHlDRk5iNmZ5SXBoZz09

Идентификатор конференции: 862 6951 4762
Код доступа: 763596                                                                                         №134

«GoldCorp» ЖШС, БСН 200640026244, Астана қ., Ə.Сембинов 
көшесі, 17, 33-кеңсе, Қарағанды облысындағы Солтүстік Самомбет 
учаскесін барлау жоспарына қоршаған ортаны қорғау бөлімі бойынша 
ашық жиналыс нысанында қоғамдық тыңдаулар өткізеді, №1728-ЕL 
лицензиясы (түзету). Тыңдау 15.06.2023 ж., сағат 11.00-де Қарағанды 
облысы, Қарқаралы ауданы, Жаңатоған ауылдық округі, Жаңатоған 
ауылы, Ұшқын көшесі, 38, клуб ғимараты, сондай-ақ, Zoom конферен-
циясы арқылы өтеді (Идентификатор: 5118020965, кіру коды: uaeK4z).

Жобалық құжаттама пакетімен порталда танысуға болады 
ecoportal.kz. Барлық ескертулер мен ұсыныстар бірыңғай экологиялық 
порталда қоғамдық тыңдаулар өткізілетін күнге дейін 3 жұмыс күні-
нен кешіктірілмейтін мерзімде қабылданады ecoportal.kz, сондай-ақ 
эл. мекенжайы: goldcorp2022@mail.ru. Қосымша ақпаратты электрон-
дық пошта арқылы алуға болады. Мекенжайы: goldcorp2022@mail.ru 
жəне телефон бойынша: 7-701-78-726-98.

ТОО «GoldCorp», БИН 200640026244, г.Астана, улица А.Сем-
бинова, 17, офис 33, проводит общественные слушания в форме 
открытого собрания по Разделу охраны окружающей среды к 
Плану разведки участка Северный Самомбет в Карагандинской 
области, лицензия №1728-ЕL (корректировка). Слушания состо-
ятся 15.06.2023 г., в 11.00 ч., по адресу: Карагандинская область, 
Каркаралинский район, Жанатоганский сельский округ, село Жа-
натоган, ул.Ушкын, 38, здание клуба, а так же посредством Zoom 
конференции (Идентификатор: 5118020965, код доступа: uaeK4z).

С пакетом проектной документации можно ознакомиться на 
портале ecoportal.kz. Все замечания и предложения принимаются в 
срок не позднее 3 рабочих дней до даты проведения общественных 
слушаний на Едином экологическом портале ecoportal.kz, а также 
на эл. адрес: goldcorp2022@mail.ru. Дополнительную информацию 
можно получить по эл. адресу: goldcorp2022@mail.ru и по телефону: 
7-701-78-726-98.                                                                                           №130

Ғылыми-тəжірибелік конфе-
ренция ұлт санасын жаңғырту-
да Алаш зиялыларының өмірі 
мен өнегесін насихаттау арқылы 
оқушылардың бойына рухани 
жəне ұлттық құндылықтарды 
дарыту, ұлы тұлғалардың қазақ 
халқының тарихы мен əдебиетіне 
қатысты еңбектерін зерттеп, зер-
делеу жəне Алаш зиялыларының 
өмір жолын, қызметін насихаттау 
арқылы жас ұрпақты ұлтжан-
дылыққа тəрбиелеу мақсатында 
ұйымдастырылды. 

– Жамбыл атындағы маман-
дандырылған мектеп-лицей-ин-
тернатында бұл конференция жыл 
сайын дəстүрлі түрде өткізіліп 
келеді. Биыл Алаш ұлылары – 
Шəкəрім Құдайбердіұлы, Мағ-
жан Жұмабаев, Сұлтанмахмұт 
Торайғыровтың мерейтойына ар-
налды. Оқушылар конференцияға 
Қарағанды, Теміртау, Приозерск 
қалаларынан, Шет, Абай, Бұқар 
жырау, Қарқаралы, Нұра, Осака-
ров аудандарынан келіп қатысты. 
Алаш тақырыбы қай кезде де өзек-
ті, құнды. Оны зерттеген сайын 
тың дүниелер табыла береді. Əлі 
де болса, осы тақырыптың ашыл-
май жатқан тұстары көп. Оқушы-
лар Алаш тарихын білсе, өзіндік 
үлесін қосса деген мақсатта осын-
дай ғылыми-тəжірибелік конфе-
ренцияны өткізіп отырмыз. Бірақ 
зерттеудің тетігін таба білу де – 
зор ізденіс, жетістік. Сондықтан 
оқушылар мен жетекшілерге əлі 
де іздену керек. Оқушыларға баға 
берген қазылар алқасы да осыны 
айтты. Ғылыми жұмыс болған-
дықтан, онда жаңашылдық, жаңа 
пікірлер, жаңа көзқарас болуы 

● БІЛІМ ОШАҚТАРЫНДА

Ұлылардан тағылым алған ұрпақ 

Гүлнұр СЕРІКЖАНҚЫЗЫ,
«Ortalyq Qazaqstan»

«Сарыарқа дарыны» балаларға қосымша білім беру ай-
мақтық ғылыми-практикалық орталығы жəне Жамбыл атын-
дағы мамандандырылған мектеп-лицей-интернатының ұйымда-
стыруымен аталған мектепте 9-11 сынып оқушылары арасында 
«Алаш ұлыларының тағылымы – ұрпаққа өнеге» тақырыбында 
облыстық ғылыми-тəжірибелік конференция өтті. Конференци-
яға Қарағанды өңірінің аудан, қалаларынан 121 оқушы қаты-
сып, бағын сынады. 

қажет, – деді «Сарыарқа дарыны» 
балаларға қосымша білім беру ай-
мақтық ғылыми-практикалық ор-
талығының əдіскері Əсем Түсіп-
баева.

Шара төрт бағыт бойынша 
өткізілді. Бірінші «Қазақ мем-
лекетінің құрылуындағы Алаш 
қайраткерлерінің идеясы» та-
рих бағыты бойынша оқушылар 
ғылыми жоба қорғады. Келесі 
«Алаш қайраткерлерінің рухани 
мұрасы – ұлт зердесі» бағытын-
да оқушылар əдебиет пəні бой-
ынша ғылыми жоба қорғап, тың 
мəліметтер ұсынды. Одан кейінгі 
бағыт бойынша «Жұлдызды – 
жүзік, Айды алқа ғып берейін» 
сайысында оқушылар ұлылардың 

өлең-жырларын мəнерлеп оқы-
са, «Жалынмын мен жанамын...» 
бағытында Алаш зиялыларының 
шығармашылығынан сахналық 
көрініс қойып, əн шырқады.

Оқушылардың жұмыстарына 
баға берген қазылар алқасының 
құрамында Е.Бөкетов атындағы 

Қарағанды университеті филоло-
гия факультетінің профессор-оқы-
тушылары, өңірлік колледждердің 
жəне Назарбаев Зияткерлік мек-
тебінің пəн мұғалімдері бар. Кон-
ференцияның шығармашылық 
бағытына Тəттімбет атындағы 
Қарағанды өнер колледжінен, 
Қали Байжанов атындағы Қа-
рағанды концерттік бірлестігінен, 
С.Сейфуллин театрынан өнерпаз-
дар арнайы шақырылып, оқушы-
лар өнерін бағалады. 

«Қазақ мемлекетінің құрылу-
ындағы Алаш қайраткерлерінің 
идеясы» бағытында Шет ауданы 
Жарық ЖББ мектебінің 10-сы-
нып оқушысы Алтынай Кенішова 
жəне Ақжал кенті Ақжал негізгі 

орта мектебінің 9-сынып оқушы-
сы Алуа Сейіт бас жүлдеге ие 
болды. 

«Алаш қайраткерлерінің ру-
хани мұрасы – ұлт зердесі» бағы-
тында Теміртау қаласы №2 ЖББ 
мектебінің 9-сынып оқушысы 
Айкен Сəрсенбаева əдебиет пəні 

бойынша ғылыми жоба қорғаудан 
І орын алды. 

«Жұлдызды – жүзік, Айды 
алқа ғып берейін» бағыты бой-
ынша мəнерлеп оқу сайысында 
Жамбыл атындағы ММЛИ-дің 
9-сынып оқушысы Аяулым Ни-
ханбаева бас жүлде иеленді. 

«Жалынмын мен жанамын...» 
бағытында сахналық қойылым 
қойған Қарағанды қаласы №82 
ЖББ мектебінің 9-сынып оқушы-
ларының өнері бас жүлдеге лай-
ық деп танылды. Ал əн орындау 
бағытында бас жүлде Қарағанды 
қаласы Қ.Аманжолов атындағы 
балалар музыка мектебінің 9-сы-
нып оқушысы  Бекжан Əбдікеров-
ке бұйырды. 

Қарағанды облысы Темір-
тау қалалық сотының судьясы 
А.С.Конурбаева Қарағанды облы-
сы, Теміртау қаласы, 6 шағынау-
даны, 43 үй, 19 пəтер мекенжай-
ында тұратын Иван Михайлович 
Дунастың арызымен танысып, 
16.04.1956 жылы туған Михаил Ва-
сильевич Дунасты қайтыс болды 
деп тану туралы іс қозғады. Соңғы 
тұрғылықты мекенжайы: Темір-
тау қаласы, Қарағанды облысы, 6 
шағынаудан, 43 үй, 19 пəтер. Аза-
мат Михаил Васильевич Дунастың 
тұрып жатқан жері туралы мəлімет-
тері бар адамдарға бұл туралы ха-
барландыру жарияланған күннен 
бастап 3 ай аралығында Қарағанды 
облысының Теміртау қалалық со-
тына хабарлауды сұраймыз.

